
        
            
                
            
        

    
	АЗИЗ НЕСИН 

	ТА ХЭЧНЭЭН Л ЮМ ХЭРЭГТЭЙ ГЭЖ ҮЗЭЖ БАЙНА...
 

	“УЛСЫН ХЭВЛЭЛИЙН ХЭРЭГ ЭРХЛЭХ ХОРОО” Улаанбаатар хотноо 1962 онд эрхлэн хэвлүүлсэн “АЗИЗ НЕСИН : ХЭРЭВ БИ ЭМЭГТЭЙ БАЙСАН САН БОЛ” номоос 

	Цогт охин тэнгэр сангийн захиалгаар Цагаан бамбарууш хэвлэлийн газарт 2021 онд цахим хэлбэрт хөрвүүлэв.

	ЦАХИМ НОМЫН САН: www.e-nom.mn

	 


Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

Орос хэлнээс орчуулсан Т. Содномдаржаа

	ТА ХЭЧНЭЭН Л ЮМ ХЭРЭГТЭЙ ГЭЖ ҮЗЭЖ БАЙНА?

	 

	Тэр бээр бүтэн дөрвөн жил хөлсний тэрэг унасангүй. Гэвч өнөөдөр унах хэрэгтэй болов. Суухаар сэдэвлэн буй хүүхэнтэйгээ явж байгаа учир ингэх нь зайлшгүй шаардагдлаа.

	Тэнд их гарааж дотор байсан машины хамгийн хуучныг нь авав. Машин нь шинэ байх тусам жолооч зорчигчдод уурлаж загнадаг нь мэдээж билээ.

	Аз болоход настайвтар жолооч дайралдав. Туршлагатай жолооч өөр байдаг шүү дээ. Тэд ч суулаа. Жолооч ч тооцооныхоо хайрцгийг түлхэв. Түүн дээр 60—65—70—75... гэж тоо харагдлаа.

	— Өнөөдөр мөн сайхан өдөр байх шив, тийм ээ гэж хүүхнийг хэлэхэд мань эр

	— Нээрээ... үнэхээр... сайхан агаартай өдөр өө, гэв 105— 110— 120-.. чаг, чаг, чаг, чаг хэмээн цаг тасралтгүй цохино.

	— Чи зүгээр биз ээ? Юу гэж бодол болчих оо вэ? хэмээн хүүхнийг асуухад

	— Үгүй, зүгээр. Огт зүгээр! гэв. 

	Цаг руу харахад чаг, чаг гэж цохисоор ажээ.

	— Гэлээ ч гэсэн нэг юманд л санаа зовжээ, чи гэхэд,

	— Мэдэхгүй гээд Хи-хи! инээснээ харин маш их хөгжилтэй байна гэж бас л Хи-хи! инээв. Цаг чаг, чаг, хэмээн дуугарч 355, 360 гэсэн тоонууд гарсаар...

	— Жолооч гуай бид энд бууя гээд мань эр хүүхэнд мэдэгдэлгүй сэмхэн тоо руу хартал 395 гарсан байхыг үзээд лав л дөрвөн лир болох нь дээ, нэг дахин илүү найман лир төлчихье. Хүүхэнтэй хамт явж байхад эд чинь илүү мөнгө авдаг шүү дээ. Тэгэхээр арван лир ч төлсөн яах вэ дээ! гэж дотроо бодов.

	— Би танд хэчнээн төлөх болж байна жолооч гуай? гэхэд нь,

	— Та хэчнээн л юм хэрэгтэй гэж үзэж байна түүнийгээ л өг гэсэнд,

	— Ингэж болохгүй, хэд вэ хэл л дээ гэв.

	— За хонгор минь энэ чинь ямар адуу тэмээ биш машин шүү дээ хэчнээнийг өгнө төчнөөн л болно гэж жолоочийг өгүүлэхэд,

	— Үгүй та бид хоёрын хэн хэнд нь гомдолтой байлгаж болохгүй! гээд

	— За тэгвэл хэдэн юм өгчих би их бага гэж тоолох ч үгүй, над ямар ч хамаа алга гэхэд нь,

	— Ээ тэнгэр бурхан минь, танд их багыг би хаанаас мэдэх юм бэ! гэхэд

	— Би юу ч хэлэхгүй, та хэд гэж үзээд л өгнө, би түүнийг чинь авна гэв.

	Хорвоо дээр чинь яриа цөөнтэй сайхан сэтгэлтэй, шаардлага багатай хүн байдаг байна шүү! Хэрвээ түүнд арван лир өгвөл багадчихдаг бол уу? Ийм хол зайнд шүү дээ? Жаахан илүү өгөх ёстой. Нэг чиглэлд ч явдаг хөлсний тэрэг ийм зайнд зургаа хагас лир авдаг шүү дээ гэж бодоод,

	— За өвгөөн намайг битгий зовоогооч хэчнээнийг хүсэж байгаагаа хэл л дээ. Гуйя гэсэнд,

	— Та битгий сандар л даа. Хэчнээн л хэрэгтэй гэж үзнэ түүнээ өг. Би шунахай хүн биш «Их байна, бага байна» гэж би чамд хэлнэ гэж үү дээ. Хэдийг ч өгсөн сахиусандаа л залбирах болно гэхэд,

	— Зүйтэй, жагсаалт байдаггүй юм уу? Хэчнээнийг төлөх ёстойг би хаанаас мэдэх вэ гэхэд нь

	— Ээ хүн гуай та хүн шүү дээ. Бид хэчнээн хол явлаа даа. Хэчнээн л хэрэгтэй гэж үзнэ түүнийгээ өг гэв. 

	Мань эр бага өгчихнө гэж айсангүй, илүү их өгчихнө гэж айжээ. За завааралдахаа больё гээд түрийвчээ гаргаж арван лир, хоёр хагас лиртэй авч,

	— Авагтуй! хүн гуай гээд жолооч руу гараа сунгав.

	Хоёр лир хагас мөнгөө «хэдийг хэрэгтэй гэж үзнэ. түүнийгээ өг» гэснийг нь бодож харамч бус, боловсон хүн болохын тул өгчээ. Хэт илүү төлсөн боловч ямар ч ач холбогдолгүй ажээ. Харин өөрийнхөө сэтгэлтэй бүсгүйд л хэлэх гэснээ хэлбэл болж. 

	Ийм өдөр юу ч харамлахгүй өглөгч л байвал боллоо!

	Жолооч мөнгийг авч гартаа имэрч үзээд:

	— Энэ чинь юу юм бэ? гэхэд нь

	— Арван хоёр хагас лир ээ! гэсэнд

	— Та чинь галзуураа юу? Ийм үед иймхэн юм?! гээд жолооч бууж гарлаа.

	— Хоёр өдрийн өмнө бид яг л ийм зайд долоон лир хагасаар явсан шүү дээ гэж хүүхэн хэллээ.

	Жолооч, залуугийн өгсөн мөнгийг нүүр өөд нь чулуудаад,

	— Цай аваад уучих! гэлээ.

	Мөнгө нь жолооч хар хүү хоёрын хооронд газар уналаа,

	— Ямар ичгэвтэр юм бэ! Хүүхнээсээ ч ичдэг болоосой! гэж жолоочийг аашлахад

	Залуу дахиад хоёр хагас лир өгөв.

	— Чи намайг гуйлгачин гэж бод оо юу?! Би авахгүй, хүний сэтгэлийг боддог байгаа даа. Би чамд сайхан санаж «Хэчнээн л юм байна өгчих» гэж байхад, чи бас?!. гэж улам ч уцаарлав. Залуу, жолоочийг дуугүй болгохын тулд өөрийнхөө түрийвчийг ч тэр чигээр нь өгөхөд бэлхэн байлаа. Сэтгэлтэй хүүхний нь нүүрэн дээр ингэж ч хөөдөх гэж дээ! Дахиад л таван лир гаргалаа...

	— Хараач, хүүхэн хажуудаа суулгачхаад байхаар чинь чамайг овоо буянтай юм байх гэж бодсон! Чи чинь ёстой хоосон хонгио байна даа!.. Хэрэв би «хэдийг өгвөл өг л дөө» гэж байгаа чинь би гуйлга гуйж байгаа хэрэг огт биш! Би авах л ёстой юмаа авах гэж байна! Ойлгож байна уу?! гэв.

	За, хэрэв жолооч мөнгөө түүж авахгүй яваад өгвөл яана даа?

	Мань залуу дахин таван лир гаргаж газар унасан мөнгөө авч нийлүүлээд жолоочид өглөө.

	Жолооч мөнгийг нь авч, газаа өгөөд машин хөдөлсөн боловч,

	— Би л өөрөө буруутай. Иймэрхүү улсыг машиндаа суулгадаггүй байж! яасан дүүрчихсэн хог вэ «Хэд л байна түүнийгээ өгчих» гэж сайн санаанаасаа хэлж байхад намайг бас хуурах санаатай. Хүмүүс ямар янзын зантай байдаг юм бэ? гэж хашхирсаар аж.

	Залуу хүүхэн хоёр хотын захын зугаалгын байшин руу явлаа. Мань эр өөрийгөө ямар золгүй юм бэ хэмээн бодож, чихнээс нь жолоочийн дуу огтхон ч үл сална. Хэрэв илүү өгсөн бол доо! Хэчнээнийг авах гэснийг нь өгсөн бол!

	— Ямар сайхан газар вэ хэмээн хүүхнийг хэлэхэд:

	— Юу гэнэ ээ? гээд

	— «Ямар сайхан газар вэ» гэлээ би гэхэд нь

	— Хэдийг өгөх ёстой байв аа, хэлээдэх гэв.

	— Юугаа яриад байна? Би ойлгохгүй байна гэхэд нь

	— Хэчнээн мөнгө хэрэгтэйг шууд яагаад хэлж болдоггүй юм бэ?.. гэв.

	Хүүхэн шалавхан буруулан, эргэж харсан ч үгүй толгодыг уруудан гүйж одов. Ийнхүү янаг хүүхэн нь байдгаараа хичээн зайлан одож хамаг хэрэг өнгөрчээ.

	 

	

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

“УЛСЫН ХЭВЛЭЛИЙН ХЭРЭГ ЭРХЛЭХ ХОРОО” Улаанбаатар хотноо 1962 онд эрхлэн хэвлүүлсэн “АЗИЗ НЕСИН : ХЭРЭВ БИ ЭМЭГТЭЙ БАЙСАН САН БОЛ” номын гарчиг

	 

	Хэрэв би эмэгтэй байсан сан бол доо

	Мэс засалчдын их хурал

	Хүн хэрхэн галзуурсан нь

	Энэ чинь хаанахын юм бэ

	Төрөлх нутаг минь дэвжин дээшилтүгэй 

	Уйлахгүй байх бэрх ээ!

	«Заан» хэмээх хочтой Хамдийг хэрхэн баривчилсан нь

	Цагаан толгойн эхний үсэг

	Нэг бүдрэхээрээ долоо бүдэрдэг

	"Гайхамшигт" толь

	Ес суртахууны хичээл дээр

	Та хэчнээн л юм хэрэгтэй гэж үзэж байна

	Чийдэнгийн шонд хүлээстэй хүн

	Шивэгчин авах гэсэн нь

	Зааварлагч ирэх гэнэ

	Үгээгүй хоосон мандтугай!

	Сүрьеэгээр өвчлөх хэрэгтэй болсон нь

	Цөмөөрөө л бүтээн босгогчид

	Шерменди хэзээ төрөө вэ?

	Хүүхдийг битгий уйлуул

	Энэ над падгүй

	Шинэ тогоо тавихад болсон цайллага дээр

	Хэрвээ ялаа байхгүй сэн бол

	Нарийхан бөгөөд сайхан

	Одоогийн хүүхдүүд ийм л болж

	Бичгийн хэв

	Битгий донгос

	Улаан лоольтой хөөцөлдсөн нь 

	Дэлхий дээр хамгийн тарган хаан бясаа хоёр 

	Талбайн цаг

	Хэрэв би эмэгтэй байсан сан бол

	 

	Орос хэлнээс орчуулсан Т. Содномдаржаа

	Хавтас чимэглэлийг В. Одгийв

	* * *

	 

	Хэвлэлтэд 1962 оны 9-р сарын 29-ний өдөр.

	Хэв. хуудас. 6 

	Хэв. нэгж хуудас 9,84.

	Хэвлэсэн тоо 8000. 

	Цаасны хэмжээ 84х108 1/32. 

	Б— 10320. 

	Зах. №56

	 

	* * *

	 

	Сүхбаатарын нэрэмжит Хэвлэлийн Комбинат.

	Улаанбаатар, Сүхбаатарын талбай 2

